
FL-OKKAZJONI TAL-FESTA TA’ SANTA MARIJA LI TKUN
CELEBRATA BIL-KBIR FIL-GZEJJER MALTIN,

JOE CHETCUTI ZAR ID-DAR FEJN KIENET TGHIX

GUZA MIFSUD FIL-GIRGENTI

Dawra mad-d
Guza Mifsud fil-Girg

F’dawn il-jiem tkellimt fit-tul ma’
Sylvana Azzopardi, is-Segretarja
tal-Moviment ~ Madonna  tal-
Konsagrazzjoni li ilha midhla tad-
dar ta> Guza Mifsud fil-Girgenti sa
mis-sena 1983 u stagsejtha x’tista
tghidilna dwarha u x’turina din id-
dar dwar il-karattru u I-hajja li kienet
tghix Guza Mifsud?

Sylvana Azzopardi fissret 1i din
id-dar tinsab fnumru sittax, Triq
San Gakbu s-Siggiewi. Hija dar
zghira, antika u sempli¢i, nieqsa
mil-lussu ta’ Zminijietna izda
moghnija b’hafna rikkezzi spiritwali
i zgur ihallu effett fuq kull min
jidhol fiha. Tajjeb nghid li fit-test-
ment taghha Guza Mifsud halliet din
id-dar lill-Moviment “Madonna tal-
Konsagrazzjoni”, Moviment tant
ghal qalb Guza u d-devoti tal-
Madonna.

Malli tirfes mill-ghatba ’1
gewwa ssib l-intrata, x’hemm ta’
interess fdin il-kamra ¢kejkna?

Kif titfa’ l-ewwel pass ma jist-
ghux ma jolqtukx kur¢ifiss kbir li
qieghed ezatt faccata tal-bieb ta’
barra kif ukoll l-inkwadru tal-
Madonna tal-Konsagrazzjoni.

Guza kienet tghid li dan 1-
inkwadru sar wara vizjoni li hi
kellha mill-Madonna fil-bidu tas-
snin hamsin. F’din il-vizjoni Guza
tallega 1i 1-Madonna qaltilha biex
ixxerred devozzjoni lejn it-titolu
Madonna tal-Konsagrazzjoni
ghax hi (1-Madonna) kienet
ikkonsagrata lil Alla sa minn ¢ku-
nitha u hadd fid-dinja ma’ kien ta
dan it-titolu kif ukoll biex taghmel
tpingija ta’ kif kienet qeghda tara
1-Madonna f’din il-vizjoni.

Guza tghid 1i kienet qabdet
santa 1i kellha fil-ktieb tat-talb u
b’bicca gibs hamra pingiet il-libsa
u b’biro kahla pingiet il-mant.
B’lapes pingiet il-kuruna.

Guza skuzat ruhha mal-
Madonna ghall-mod kif kienet
pingietha izda tghid li -Madonna

wegbitha li t-tpingija kienet tajba
hafna u certu difetti ppermet-
tithom hi biex ikunu xhieda li din
it-tpingija saret minn idejn foqra u
umli.

Aktar tard Guza hadet din is-
santa ghand Blackman il-Hamrun
u dan kabbarilha, kitbilha t-titlu
Madonna tal-Konsagrazzjoni u
sar l-inkwadru.

Rigward il-kur¢ifiss, gara li
kien hemm persuna li xtaqget li
thallas ghal Kurc¢ifiss biex dan jin-
tuza waqt il-laqghat 1i jsiru fil-
Girgenti. Dan ha tliet korpi sabiex
Guza taghzel l-ahjar wiehed.

Ghazlet dak li hasset li meta
kienu ghaddejjin bih minn qud-
diemha ghajnejh iltaqghu ma
taghha. Sadanittant Guza bdiet
thoss li dan il-Kurc¢ifiss m’ghan-
dux johrog mid-dar taghha u fil-
fatt ghal Girgenti sar kurcifiss
iehor.

Guza qeghditu fil-post li soltu
kienet toqghod hi, ghax riedet li kull

min jidhol f’darha l-ewwel li jara
huwa l-kur¢ifiss. Hi dejjem riedet i
tressaq lil kulhadd ghand il-Mule;.

Mill-entrata hemm bieb ¢ke-
jken li jwasslek ghall-kamra ohra
b’bieb ghall-kéina, tarag ghal fuq,
e¢t. Qed nara vetrina mimlija
santi, ritratti, dokumenti u ogget-
ti ohra. Xtghidli dwar dawn?

Tajjeb nghid 1i dik il-vetrina ma
kinitx hawn meta kien ghadha hajja
Guza. Kienet wirtet Zewg vetrini
minghand ohtha Anna izda peress li
ma kellix fejn tqeghdhom kienu
ttellghu il-Girgenti. Izda meta mietet
il-Kumitat iddec¢ieda li jgibhom lura
sabiex fihom jitpoggew affarijiet li
jistghu jitgawdew minn min jigi jzur
id-dar minghajr ma jgarrbu hsara.

F’din il-vetrina nistghu naraw
diversi santi li Guza kienet tqassam
f’okkazzjonijiet diversi, bhal fil-
birthday taghha jew meta ttella’ xi
statwa gdida fil-Girgenti jew meta
toqrob xi elezzjoni. Dawn is-santi

kollha kien ikollhom messagg spirit-
wali li jirrifletti l-imhabba ta’ Alla.
Kurjuza u simpatika hija l-istorja
wara s-santa ta’ San Mikiel. Guza
kienet talbitni nixtri ammont ta’
santi ta’ San Mikiel izda kienet
qaltli li kien importanti li fis-santa
San Mikiel ma jkollux il-forma taz-
zokra ghax San Mikiel kien anglu,
ma kienx imwieled minn mara.
Mort ghand tal-hanut kif talbitni u
tlabtu dawn is-santi. Sirt hamra nar
x’hin ghidtlu i ma jridx ikollu
zokra. Dak baqa’ jhares lejjal Ma
kellux u kelli nixtri minn dawk li
kellu. Fatt li jnissel tbissima izda fl-
istess hin igaghalni nirrifletti kemm
din il-mara li ma marritx skola,
imma kellha certu gherf. Jidher li I-
ebda skultur u pittur gatt ma dahlu
f'dan id-dettal imma Guza kienet
thobb wisq u timmedita fuq dak li
hu spiritwali.
F’din il-vetrina nsibu wkoll kopji
ta’ ittri 1i Guza kienet tibghat lil
diversi Presidenti u mexxejja ohra

fosthom  il-Presidenti Bush,
Gorbachev u Sadam Hussein — ittri
dejjem b’messagg ta’ paci u ta’
mhabba lejn xulxin.

Ikun hemm min jistagsini kif
kienet tibghat dawn l-ittri galadarba
ma kienetx taf tikteb? Guza kellha
tliet modi: jew tibghat ghalija u tid-
dettali l-ittra, jew tirrekordja l-mes-
sagg taghha fuq cassette jew inkella
¢eempilli u tiddettali l-ittra fuq it-
telefon.

Dejjem kienet twissini biex
kliem il-Madonna nhallih hemm
imma jekk hemm xi repetizzjoni-
jiet naqtaghhom barra. Jiena
mbaghad kont nghaddilha l-ittra
bil-Malti, hi taqraha u mbaghad
jiena  naqlibha  ghall-Ingliz,
tiffirmha u nibghatuhom.

Tajjeb nghid 1i meta lili kienet
tghidli li ser niktbu lil xi President
ta’ xi pajjiz jiena kont bhal nidhol
f’qoxorti imma hi kienet biss trid
twassal dak 1i tghid 1i kienet
tghidilha 1-Madonna, riedet twas-

sal l-imhabba kbira 1i kellha lejn
Alla, ma kinitx tista tifhem kif
haddiehor ma jhobbx lil Alla kif
kienet thobbu hi.

Qieghed nara wkoll xi hbula.
Dawk x’tifsira ghandhom?

Niftakar konna 1-Girgenti u waqt
il-laggha ta’ talb Guza kienet qalet:
“Illum tghidx kemm ser twaddbuli
bajd u tadam.” La jiena u lanqas
dawk prezenti ma fhimna xejn.

Izda mbaghad Guza qaltilna li
kien kellha vizjoni minn Gesu li
qalilha 1i jridha tintrabat sabiex turi
r-rabta li hi ghandha mieghu.
Imbaghad Guza libset f'rasha habel
forma ta’ kuruna u b’habel ichor
intrabtet minn qadda b’idejha fuq
wara. F’tarf il-habel kien hemm
ukoll kuré¢ifiss zghir i ddendel fuq
Guza fil-post fejn kienu nifdu lil
Gesu bil-lanza.

Guza kienet ged tisthi taghmilha
din il-bicca xoghol, li taghmilha
qisha ta’ maskarata quddiem

kulhadd, bezghet i hafna ser jidhku
biha. Imma l-imhabba li kellha lejn
Gesu rebhet u nista’ nassigurak li
kulhadd baqa’ kwiet josserva lil
Guza taghmel dan l-att ta> mhabba u
umilta.

Qed nara wkoll kal¢i, pjaneta,
teki, bizzilla...

Hafna minnhom huma rigali li
Guza réeviet mid-diretturi spiritwali
taghha kif ukoll minn persuni ohra li
kienu jafuha. Dawk it-teki izda
ghandhom importanza kbira.

Monsinjur Salv Grima li kien
Direttur Spiritwali taghha sa mis-
snin hamsin kien qalilha li hi ma
tistax toqghod minghajr
Ewkaristija. Ghaldagstant meta
kien imur ghandha kull gimgha,
kull hmistax, e¢¢ kien ihallhielha
ammont ta’ ostji kkonsagrati
sabiex hi kienet tkun tista’ tqarben
lilha nfisha kuljum.

Niftakru 1i meta Mons. Grima
kien gie mistogsi dwar Guza, hu

kien halla bil-miktub 1i bhala kon-
fessur taghha jista’ jghid li hi persua
genwina hafna u ta’ min jorbot
fugha. Meta miet Monsinjur Grima,
Guza baqghet tgawdi minn din il-
grazzja kbira permezz ta’ Dun
Nazzaren Tonna li kompla fuq il-
passi tal-Monsinjur.

Fuq din il-vetrina hemm ukoll
bastun ’kaxxa tal-hgieg. Xinhi 1-
istorja warajh?

Guza tghid li kellha x-xewqa
tmur fil-post fejn kienet rat ix-
xbieha ta’ San Mikiel fil-Girgenti.
Gara li 1-ghalqa fejn kienet rat il-
vizzjoni tieghu kienet giet imsoqqi-
jau ghalhekk meta rifset fuq il-ham-
rija kien diffi¢li li zzomm il-bilan¢ u
kienet ser taqa’.

Dak il-hin tghid li f'vizjoni rat lil
San Guzepp u dan qalilha biex
thawwel il-bastun fl-art sabiex
izzomm mieghu.

Hi tghid i dak il-hin hi ma ratx il-
bastun taghha imma l-bastun kollu

gilju li kellu San Guzepp. Dak i ged
tara fil-hgieg huwa I-bastun li Guza
kellha maghha dakinhar.

Fuq il-mejda li hawn fil-genb
hemm bixkilla/qoffa tal-qasab.
Din ukoll kienet taghmel uzu
minnha Guza?

Iva, dik il-bixkilla 1i fiha termos,
flixkun tal-plastic mimli bl-ilma u
mug tal-enemel Guza kienet kuljum
ittellaghha fuq maghha x’hin kienet
titla’ filghaxija.

Tajjeb nghid li fis-sular ta’ fuq
Guza ma’ kellhiex vit tal-ilma izda
minkejja dawn in-nuqqasijiet Guza
kienet kuntenta bil-hajja semplici li
kienet tghix. Niftakar li kien hemm
persuna li darba kien ta elf u mitt lira
Maltin.

Kien qalilha i l-mitt lira ghall-
missjoni u l-elf lira biex tirranga ftit
id-dar u zzid xi affarijiet bazi¢i.
Imma nista’ nghidlek 1i ghaliha ma
zammet xejn, id-dar ma rrangathiex
u tat kollox lill-missjoni.




